
Pelancaran Jersi Pasukan Bola Sepak UUM

UUM ONLINE: Pemain bola sepak universiti diingatkan untuk memberikan komitmen tinggi
bagi memastikan nama UUM gah dalam arena sukan bola sepak.

Naib Canselor, Prof. Dato’ Dr. Ahmad Bashawir Abdul Ghani berkata, pemain harus
menunjukkan komitmen sepanjang menjalani latihan semangat berpasukan dan
mempamerkan disiplin yang terbaik.

“‘Apa yang lebih penting, jagalah nama baik universiti, bertandinglah dengan integriti yang
tinggi dan berusahalah dengan gigih menunjukkan pencapaian cemerlang demi
mengharumkan nama UUM.



“Jangan sesekali berputus asa, teruskan usaha dan berjuang dengan sepenuh hati dengan
meletakkan sasaran kemenangan sebagai keutamaan, kejayaan akan menjadi milik anda,”
katanya pada Majlis Pelancaran Jersi Pasukan Bola Sepak UUM di Pusat Sukan, baru-baru
ini.

Sementara itu, Pengarah Pusat Sukan, Zaim Ahmad berbesar hati menerima kunjungan
tersebut dan merakamkan setinggi penghargaan kepada Naib Canselor.

“‘Saya harap kehadiran beliau yang sudi meluangkan masa beramah mesra menyuntik
semangat pemain untuk meneruskan perjuangan yang masih panjang.

“Semoga pesanannya untuk mencapai kemenangan diserap oleh pemain sekali gus menjadi
perangsang untuk bertanding dengan menampilkan aksi cemerlang,” katanya.

Pasukan bola sepak UUM akan bertanding di Liga IPT Division 1 mulai Oktober ini hingga
Januari 2020 yang turut disertai 30 pemain lain.

Disclaimer: This e-mail (including any attachments) may contain confidential information. If you are
not the intended recipient, you are hereby notified that any review, distribution, printing, copying or
use of this e-mail is strictly prohibited. If you have received this e-mail in error, please notify the
sender or Universiti Utara Malaysia (UUM) immediately and delete the original message. Opinions,
conclusions and other information in this e-mail that do not relate to the official business of UUM
and/or its group of companies shall be understood as neither given nor endorsed by UUM and UUM
accepts no responsibility for the same. All liability arising from or in connection with computer
viruses and/or corrupted e-mails is excluded to the fullest extent permitted by law.




